


༄༅།   བོད་པའི་སྦྲ་གུར་གྱི་དཔལ་ཡོན། 

  
ཐགོ་མའ་ིགླེང་བརྗོད། 

།རང་གསརེ་རག་ཏུ་མངནོ། །གཞན་རག་གསརེ་དུ་མཐངོ་། 

།རང་ནརོ་ང་ོམ་ཤསེ། །ད་ེལས་སྡུག་པ་ཅ།ི 

¢ 

༄༅།   །འཛམ་གླིང་ས་མཐ་ོརྒྱ་མཚོའ་ིངསོ་ནས་ཆ་སྙོམས་སྤྱི་ཁྲེ་ ༥༠༠༠ Mt. ཡས་མས་སུ་གནས་སྡོད་བྱེད་མཁན་རྒྱ་ཆ་ ༨༠ % ཡས་

མས་ན་ིའབྲོག་ལས་ལ་བརྟེན་ནས་འཚོ་སྡོད་བྱེད་ཅིང་། དེ་ཡང་ཕྱིའི་རྟེན་འབྲེལ་གྱི་ཚུལ་དུ་ལུག་ཁྱུ་མང་པོས་རྒྱ་ཆེའི་རྩྭ་ཐང་ཐགོ་ཏུ་ལུད་སྦྱིན་

ནས་འཚོ་བཅུད་ཀྱིས་རྩྭ་ཐང་ག་ིརྩི་བཅུད་རྒྱས་པར་བྱེད་ཅིང་། དེས་ཐུན་མངོ་མ་ཡནི་པའ་ིས་མཐའོི ་གཅསེ་པའ་ིནརོ་རམ། གཡག་འབྲི། རྟ་

དྲེལ་་དང་ར་ལུག་སོགས་སྐྱེས་འཕེལ་བྱེད་པས། དེ་ལྟའི་ཕྱིའི་•རྟེན་འབྲེལ་གྱི་འཁོར་ལོ”དེ་ལ་དེང་དུས་ཚན་རིག་པས་དབྱིན་ཡིག་ནང་ 

ecosystem ཟརེ་བ་དང་། རྒྱ་ཡགི་ནང་生态系統ཞེས་ཟེར། 

  

དེ་ཡང་བོད་ས་མཐོའི ་ཐོག་ཧ་ལམ་ལོ་ངོསྟོང་ཕྲག་ལྔ་བཅུ་ཡས་མས་སུ་རི་དྭགས་རྣམས་བཟུང་སྟེ། དབྱུང་དྭགས་སུ་བཀོལ་ཡོད་ཚོད་རེད། 

འད་ིདག་ལ་བརྟེན་ནས་ས་མཐའོི ་སྟེང་དུ་འཚོ་སྡོད་བྱེད་པའི་འབྲོག་པ་ཚོས་ཕྱི་རྐྱེན་གང་ལ་ཡང་བརྟེན་མ་ིདགསོ་པར་རང་སྟོབས་ཀྱིས། རང་

ཁ་རང་གསོའི ་འཚོ་གནས་བྱེད་ཐུབ་པའི་དཔལ་འབྱོར་གྱི་ཡོང་འབབ་དེ་ལ་དཔལ་འབྱོར་རིག་པ་ཚོས་•གཏན་གཞི་ཅན་གྱི་དཔལ་འབྱོར་གྱི་

རྨང་གཞ་ི•ཞསེ་ཟརེ་བར་དབྱིན་ཡགི་ནང་sustainable Economics ཟརེ་བ་དང་། རྒྱ་ཡགི་ནང་ 持續性的經濟 ཞསེ་ཀྱང་

ཟརེ་འདུག ། 

  

འབྲོག་པ་ཚོས་གཡག་འབྲི་ད་ེདག་ལ་ ”ནརོ་• ཞསེ་དང་། ”ཟགོ་• ཞསེ་དང་། ••གཡང་• ཞསེ་འབདོ་པ་ན།ི ད་ེདག་ནརོ་བུ་ལྟ་བུའི་རྒྱུ་ནརོ་

ཡནི་པས་རདེ། གཡག་འབྲི་ད་ེདག་ལས་ཟ་འཐུང་ག་ིདཀར་ཆུ་དང་། དམར་ཆུ་ལ་བརྟེན་ནས་ཟས་རགིས་སྣ་ཚོགས་དང་། ལུས་ལ་གྱོན་རྒྱུའི་

གསོ་དང་ས་ལ་གདངི་རྒྱུའ་ིགདན། ཉལ་གསོ་དང་བླུགས་སྣོད། སྡོད་ཁང་། བུད་ཤངི་དང་ཐ་ན་ར་ཅྭོ་ཡན་ཆད་བདེ་སྤྱོད་བྱེད་ཆགོ་པས་ན། 

ནརོ་ཟགོ་ཅསེ་རྒྱུ་ནརོ་གྱི་ཐ་སྙད་ད་ེདག་བྱུང་ཞངི་། དརེ་བརྟེན་སྒོ་ཟགོ་ད་ེདག་ན་ིརང་ག་ིརྒྱུ་ཅ་ལག་ཡནི་པ་མ་ཟད། དངུལ་སྨར་ཡང་ཡནི་ལ་

དངུལ་དེ་དག་དེང་དུས་ལྟར་གཞན་གྱི་དངུལ་་ཁང་ལ་བཅོལ་མི་དགོས་པར། རང་གི་འབྲོག་ར་དེ་ཉིད་ཀྱི་ནང་དུ་ཉར་ཚགས་བྱས་ཡོད་པས། 

དངུལ་ཁང་ཡང་རང་ག་ིལག་ཏུ་ཉར་ཚགས་བྱས་ཡདོ་པ་ཡནི།  



  

 
  

འབྲོག་གུར་གྱི་དབྱེ་བ། 

  
འདིར་སྐབས་སུ་བབས་པ་འབྲོག་པའི་སྡོད་ཁང་གི་སྐོར་ལ་བརྗོད་པའི་ཐོག་མར། ང་ཚོས་འཛམ་གླིང་སྟེང་གི་འབྲོག་པའི་སྡོད་གུར་ཁག་དང་

ཕན་ཚུན་བསྡུར་ན་གཞ་ིནས་གསརེ་གང་ཡནི་པ་དང་། རག་གང་ཡནི་པ་དབྱེ་གསལ་འབྱེད་ཐུབ་པ་ཡནི། ང་ཚོ་ཕལ་ཆ་ེབས་སགོ་པའོི ་འཕྱིང་

གུར་སྒོར་མོ་དེ་འདྲ་མང་པོ་གཟིགས་མྱོང་ཡོད་ཤག་རེད། ཕྱིང་གུར་དེ་དག་ཡར་ཕུབ་པའི་སྐབས་སུ་ནང་དུ་ཤིང་གི་ཀ་བ་དང་། ཤིང་གི་

རྩིབས་མ་དཔལ་བའེུ་ལྟ་བུ་མང་པ་ོསྒྲིགས་ནས་གཞ་ིནས་སགོ་གུར་དུ་འགྱུར་པ་འདི་ལྟར།  

  



 
  

དེ་བཞིན་བྱང་འཁྱགས་རོམ་རྒྱ་མཚོའི་ས་མཐའ་ཨུ་རུ་སུ་དང་ཉེ་སའི་ཤ་བའི་འབྲོག་ལས་བྱེད་མིའི་འབྲོག་པ་དེ་ཚོའི་སྡོད་གུར་ཡང་ཤིང་གི་

གདུང་མ་མང་པ་ོཡར་བསླངས་ནས་དའེ་ིསྟེང་དུ་ཕར་ཤ་བའ་ིཔགས་པ་གཡགོ་པའ་ིསྡོད་གུར་འདི་ལྟར་བྱེད།  

 



 
  

ད་ེབཞནི་ལྷོ་བྱང་ཨ་མ་ིར་ིཁའ་ིགློ་པའ་ིརགིས་ད་ེདག་ག་ིཅགོ་གུར་ཡང་། དེ་ལྟའི་ཀ་རྒྱུག་མང་པ་ོམདེ་ཀྱང་། ཀ་རྒྱུག་རངི་པ་ོབཅུ་གྲངས་ཤགི་

ཡར་བསླངས་ནས། ཀ་བ་དག་ག་ིརྩེ་མ་ོདབུས་སུ་ཕྱོགས་གཅགི་ཏུ་བསྡོམས་ནས་ཕྱིར་དུ་བ་ཕྱུངས་ས་བྱེད་པ་དང་། དེའི་སྟེང་ནས་ཕར་ཆར་

རས་དཀར་པསོ་གཡགོ་ཡདོ། ཀ་རངི་ད་ེདག་ར་ེར་ེཡང་མ་ིགཅགི་གིས་ཐགེ་དཀའ་བ་ཡདོ་ཅངི་། དགུན་དུས་རས་གུར་ནང་གྲངས་ངར་ཆ་ེ

བས་མ་ེམ་ཤ་ིབར་གཏངོ་དགསོ་ཤངི་། ཁ་ོབ་ོཨ་རའི་ིགློ་པའི་རས་གུར་དེ་འདྲའ་ིནང་དུ་དགངོས་མ་ོགཅགི་ཉལ་སྡོད་བྱེད་མྱོང་བས། མཚན་མ་ོ

ཐངེས་ཁ་ཤས་ཡར་ལངས་ཏ་ེམ་ེགས་ོདགསོ་བྱུང་།  

  

ཚང་མས་མཁྱེན་གསལ་ལྟར་འབྲོག་ལས་ནི་སྒོ་ཟོག་སེམས་ཅན་ལ་བརྟེན་དགོས་ཤིང་། སྒོ་ཟོག་སེམས་ཅན་དེ་དག་ནི་རྩྭ་ཁ་ལ་བརྟེན་ནས་

འཚོ་གནས་དགསོ་གཤསི། འབྲོག་པ་རྣམས་དབྱར་དགུན་སྟོན་དཔྱིད་དུས་བཞརི་གནས་གཅགི་ཏུ་སྡོད་ཐབས་མེད་པར། སྒོ་ཟགོ་སམེས་

ཅན་ད་ེདག་ག་ིདནོ་དུ་གནམ་གཤསི་དྲོ་གྲངས་དང་། རྩ་ཆུ་བཟང་སར་གནས་སྤོས་བྱེད་དགསོ་པ་ཡནི། ད་ེན་ིརང་འབྱུང་སྐྱེ་ཁམས་ཀྱི་དབྱར་

དགུན་སྟོན་དཔྱིད་འཁོར་ལོའི ་ཚུལ་དུ་གནས་པའི་འགྲོ་ལུགས་དང་བསྟུན་ནས་རི་དྭགས་དང་གཅན་ཟན་དང་། འདབ་ཆགས་དང་འབུ་སྲིན། 

ད་ེདག་ག་ིའཚོ་གནས་བྱེད་སྟངས་དང་ཡང་གཅགི་མཚུངས་ཡནི།  

  

དེ་ལྟར་འབྲོག་པ་ཚོ་གནས་གཅགི་ནས་གཅགི་ཏུ་སྤོ་ཤུག་ཀྱང་བྱེད་སྐབས། སགོ་གུར་ད་ེདག་དབརོ་འདྲེན་བྱེད་པར་ཤངི་ག་ིརྩིབས་མ་མང་པ་ོ

ལྷུ་དཀྲོལ་སྒྲིགས་བྱེད་དགསོ་པ་དང་། ད་ོཔ་ོམང་པ་ོརྒྱབས་ནས་སམེས་ཅན་མང་པརོ་ཁལ་འགལེ་འབབེས་བྱེད་དགསོ་པ་ཡནི། ད་ེབཞནི་ཤ་

བའི་བྱང་འབྲོག་གི་ལྤགས་གུར་དང་། ལྷོ་བྱང་ཨ་རིའི་གློ་པའི་རས་གུར་དེ་དག་ཀྱང་དོ་པོ་མང་པོ་རྒྱབས་ནས། ཐག་རིང་རི་ཀླུང་མང་པོ་

རྒྱབས་ནས་དབརོ་འདྲེན་བྱེད་དགོས་པ་སགོས་དཀའ་ངལ་ཧ་ཅང་ཆནེ་པ་ོཡདོ། འནོ་ཀྱང་བདོ་ཀྱི་སྦྲ་གུར་དེ་དབོར་འདྲེན་བྱེད་སྐབས་ཤནི་ཏུ་

སྟབས་བདེ་ཞིང་། སྤྱིར་ཏང་འབྲོག་པའ་ིསྦྲ་གུར་ཅགི་ལ་མཚོན་ན་ནང་དུ་གདུང་མ་གཅགི་དང་། ཀ་བ་གཉསི་ཀྱིས་འཐུས་ཤིང་། སྦྲ་གུར་དེ་ལ་

ལིང་གཉསི་སུ་བྱེད་ད།ེ གཡས་ལངི་ཕ་ོསྦྲ་དང་། གཡནོ་ལངི་མ་ོསྦྲ་གཉསི་ལྷུ་ལག་ཆནེ་པ་ོད་ོཡ་གཉསི་སུ་བྱས་ནས། ཀ་རྒྱུག་དག་དའེ་ིནང་

དུ་སྒྲིལ་ནས་གཡག་གཅགི་ལ་བཀལ་ནས་འཁུར་འགྲོ་བ་ཁ་ོབ་ོཆུང་དུས་མཐོང་མྱོང་།  

  



ལ་ོང་ོསྟོང་ཚོ་མང་པའོི ་སྔ་རོལ་དུ་བོད་ཀྱི་བྱང་ཆནེ་མོའི ་ཁུལ་དུ་འབྲོང་གཡག་རྔོན་པར་བྱེད་སྐབས། མུ་མེད་པའི་རྩྭ་ཐང་ཆནེ་པོའི ་སྟེང་དུ་ཤིང་

མཛུམ་མ་ོཙམ་ཡང་མཐོང་རྒྱུ་མེད་པའི་སར། འབྲོང་གཡག་ག་ིརྭ་ཅསོ་དག་ག་ིགྱང་ར་བྱས་ཏེ། དེའི་སྟེང་དུ་འབྲོང་ག་ིཔགས་པ་ཆནེ་པ་ོགཡགོ་

པའི་སྡོད་ཁང་བྱེད་པའི་ལ་ོརྒྱུས་བྱུང་ཡདོ། འནོ་ཏ་ེཕྱིས་་རགི་པའ་ིརྩལ་སྟོབས་རྒྱས་ནས་ད་ལྟའི་སྔོན་ཐནོ་ཅན་གྱི་སྦྲ་གུ་འད་ིདག་བྱུང་བ་ཡནི། 

  

དེང་སྔོན་ཐོན་ཅན་གྱི་བོད་ཀྱི་སྦྲ་གུར་ནི་སོག་གུར་གྱི་ཤིང་གི་རྩིབས་མའི་ཚབ་ཏུ་སྦྲ་གུར་གྱི་ལྕགས་རི་དང་ཐོག་ཕུག་སའི་མཚམས་ནས་

མཐའ་སྒོར་དུ་རྩིད་ཐག་གི་སྐེད་འཆིངས་བཏང་ཞིང་། སྐེད་འཆིངས་གི་གྲུ་བཞིའི་ཕྱི་ཕྱོགས་ནས་ཆོན་ཐགས་འཐེན་ནས་ཀར་རྒྱུགས་བཞི་

བཙུག་པ་དང་སྦྲ་གུར་ཕུབ་ཐུབ་པ་ཡནི། ད་ེལྟར་སྦྲ་གུར་འཕུབ་རྒྱུ་དང་། གཏབི་རྒྱུ། དབརོ་འདྲེན་བྱེད་རྒྱུ་སགོས་ལས་ཀ་སྟབས་བདེ་ཟོར་

ཡང་པསོ་བྱེད་ཐུབ་པ་ད་ེན།ི བདོ་མ་ིཚོས་ལ་ོང་ོསྟོང་ཚོ་མང་པའོི ་ཁྲོད་དུ་རགི་སྟོབས་ཀྱིས་གསར་གཏདོ་བྱས་པ་ད་ེན།ི འཛམ་གླིང་ཡུལ་གྲུ་

གཞན་གྱི་སྡོད་གུར་སུ་དང་ཡང་ཕན་ཚུན་འགྲན་ཐབས་མདེ་པ་ཞགི་ཡནི། 

  

 
  
ཆེས་སྔོན་ཐནོ་ཅན་གྱི་བོད་མིའི་སྦྲ་གུར་འདིའི་རྒྱུ་ཆ་ན་ིརྩིད་རེ་སྟེ། རྒྱ་མཚོའ་ིངསོ་ནས་སྤྱི་ཁྲེ་ ༥༠༠༠ Mt. སྟེང་དུ་འཚོ་སྡོད་བྱེད་པའ་ིགཡག་

འབྲིའི་སྤུ་ལས་བྱུང་ཞངི་། དའེ་ིནང་ནས་གཡག་འབྲིའི་རྔ་མ་དང་སྦོ་རྩིད་ལས་བྱུང་བའ་ིསྤུ་ལ་རྩིད་པ་ཟརེ། ད་ེཐག་བཏགས་པའ་ིརྒྱུ་ཆ་ལ་རྩིད་

རེ་ཟེར་བ་ཡིན། རྩིད་རེ་དེ་ར་ལུག་གི་སྤུ་ལས་སྲ་བ་དང་དྲོད་ཆེ་ཞིང་། དེ་ས་མཐོའི ་རི་སྟེང་གྲང་དར་ཆེ་བའི་ས་གནས་སུ་འཚོ་གནས་

བྱེདསམེས་ཅན་ཞགི་ཡནི་པས་རདེ། རྩིད་རེའི་སྟེང་དུ་ཆར་ཆུ་རིལ་འགྲོ་བ་ལས་ཆུ་མི་སིམས་ཤིང་། ཁ་ོབ་ོབོད་དུ་ཞིང་ལས་བྱེད་སྐབས་སྟོན་

ཀ་རྨོན་མཛོ་མཉམ་དུ་ཞིང་ཁའི་ནང་དུ་ཉལ་དགོས་པས། ཆར་པ་འགོག་ཆེད་རྩིད་རེའི་འཕྱར་བ་དེ་འདྲ་བཟོས་ནས་ཉལ་གོས་སྟེང་དུ་གྱོན་

མྱོང་། ད་ེན་ིདྲོད་ཆེ་ལ་ཆུ་དང་རླུང་པ་ོདག་ཀྱང་འགགོ་ཐུབ་པ་ཡནི། 

  

སྦྲ་གུར་དེ་རྩིད་རེ་ནག་པ་ོརྐྱང་པས་བཟོས་པར་བྱེད་ཅིང་། དེ་ཡང་གཡག་རོག་པོའི ་སྦོའི ་རྩིད་དང་རྔ་མའི་ཆ་ལས་བཟོས་པས། སྦྲ་གུར་སྤུ་

མདོག་ནག་པ་ོདེས་ཉི་འདོ་ཀྱི་དྲོད་ཚུར་ལེན་པར་བྱེད་པ་དེ་དེང་དུས་མཚན་རིག་པས་ཉི་མའི་དྲོད་ཤུགས་ལ་བརྟེན་ནས་དྲོད་ཁང་བཟ་ོབ་བཞིན་

དུ་ནང་དུ་ཧ་ཅང་དྲོ་པ་ོཡོད། སྦྲ་གུར་དབུས་ཀྱི་མེ་ཐབ་ཀྱི་མཁའ་མཐངོས་སུ་་སྤྱི་ ༥ ཡས་མས་ཀྱི་དུ་འགྲོ་བཟོས་ཡོད་པར་ཁ་ཚུབ་ཟེར། ཁ་

ཚུབ་འགབེས་བྱེད་དེ་ལ་གུང་འགབེས་ཟརེ། ད་ེན་ིཁང་པའ་ིདཀར་ཁུང་ལྟ་བུའང་ཡནི་པས་གུང་འགབེས་ད་ེརྟག་ཏུ་ཁ་ཕྱེ་ནས་བཞག་པ་ཡནི། 



ང་ོམཚར་ཆ་ེབ་ཞགི་ལ་ཁམས་ཕྱོགས་ཀྱི་སྦྲ་གུར་དེ་ཚོའ་ིཆནོ་ཐག་རངི་པ་ོདག་ན་ིརྒྱུན་པ་ོཞསེ་ཀ་ོབས་བཟསོ་པའ་ིཐག་པ་ཡནི་པས། ཆར་པ་

འབབ་དུས་ཀོ་ཐག་རློན་པ་ཆག་ནས་ལྷུག་པོ་སོང་བས་རྩིད་རེ་ཁུམ་བདེ་བ་དང་། ཚགས་དམ་དུ་སོང་བས་ཆུ་འགྲོ་ས་མེད་ལ་ནང་དུ་དྲོད་

འཕལེ་བ་ཡནི་ལ། ཉ་ིམ་ཤར་དུ་ཀ་ོཐག་སྐམ་ནས་ཐང་ཐང་དུ་སོང་པས་སྦྲ་གུར་ཡང་རྒྱངས་སངས་པས་རླུང་འགྲོ་བདེ་བས་བསིལ་པོར་གྱུར་

པ་ཡནི། དརེ་བརྟེན་སྦྲ་ནག་ག་ིརགིས་འད་ིརྣམས་དགུན་དྲོ་ལ་དབྱར་བསིལ་བའི་ཁྱད་ཆོས་ྡལྡན་ཡདོ་པ་ན།ི བདོ་མ་ིཚོས་ལ་ོང་ོསྟོང་ཚོ་མང་

པོའི ་རིང་རང་གི་འཚོ་བའི་ཁྲོད་དུ་ཉམས་མྱོང་བསགས་ནས་འཇིག་རྟེན་གཞན་སུ་ལའང་མེད་པའི་ཆེས་སྔོན་ཐོན་ཅན་གྱི་བཟོ་རྩལ་གྱི་དཔལ་

ཡནོ་ཞགི་ཁ་བ་ར་ིཔའ་ིཡུལ་དུ་དཔལ་འབར་བ་ཡནི།  

  

 

  



སྦྲ་གུར་གྱི་རྣམ་གྲངས། 

  

འདི་ལམ་སྦྲ་གུར་འད་ིདག་ཁམས་རྫ་ཆུ་ཁ་པའི་ས་ཁུལ་གྱི་སྦྲ་གུར་མིང་ཚིག་གཞརི་བཟུང་བརྗོད་པར་བྱེད་པ་ལ། སྦྲ་ནག་འད་ིའབྲོག་པ་ཚོས་

ལག་པས་ཡགོ་པའ་ིརྩིད་རེའི་རྣམ་པའམ། རྩིབས་མ་རེ་རེའི་ཞེང་ཚད་ལ་དབྱིན་ཁྲེ་ ༡ ft ཙམ་ཡདོ་ཅངི་། སྦྲ་གུར་གྱི་ཞེང་ལ་རྩིབས་མ་འམ། 

རྣམ་པ་ཉུང་ཤསོ་དགུ་ཅན་ནས་ཡར་། རྩིབས་མ་བཅུ་གཅགི་དང་། བཅུ་གསུམ། བཅ་ོལྔ་། བཅུ་བདུན། ཉརེ་ལྔ་། ས་ོལྔ་། ཞེ་ལྔ་སགོས་ཡ་

གྲངས་སུ་བཅོས་པ་ལས། ཆ་གྲངས་སུ་མ་བཅསོ་པ་ན་ིལངོས་སྤྱོད་གངོ་དུ་འཕེལ་བའི་རྟེན་འབྲེལ་སྒྲིགས་པར་བྱེད། སྦྲའི་དབྱིབས་གཟུགས་

ནི་རུས་སྦལ་ཀྱི་གཟུགས་དབྱིབས་ལྟར་ཡོད་ཟེར་བ་ནི་རུལ་སྦལ་ཚེ་རིང་བས་དེའི་རྟེན་འབྲེལ་སྒྲིགས་པར་བྱེད་པ་ཡིན། སྦྲ་གུར་ཆ་ཤས་ཀྱི་

མིང་ཚིགས་ཀྱང་ཡུལ་ལུང་ས་ོསོའི ་སྐད་མི་འདྲ་བས་མིང་མི་འདྲ་དང་། བཀོད་པ་མི་འདྲ་བ་ཡོད་ཅིང་། ཡུལ་འགའ་རརེ་སྦྲ་གུར་གྲུ་བཞ་ིནར་

མའོི ་ཞེང་ཆེ་སའི་དབུས་ནས་འཛུལ་སྒོ་བཟསོ་པས། གཡས་གཡནོ་ཞངེ་ཆ་ེཞངི་སྦུག་ཐག་ཐུང་བ་ཡདོ་ཅངི་། ཡང་ས་གནས་འགའ་རརེ་གྲུ་

བཞ་ིནར་མ་ོཞངེ་ཆུང་སའ་ིཕྱོགས་ནས་འཛུལ་སྒོ་བཟསོ་པས། གཡས་གཡནོ་ཞངེ་ཆུང་ཞངི་སྦུག་ཀྱུས་རིང་བ་བྱུང་། སྤྱིར་སྦྲ་གུར་གྱི་འཛུལ་

སྒོ་ཤར་དུ་བསྟན་པས་ཤར་ཕྱོགས་གྲོགས་ལམ་ཡནི་པས་གྲོགས་བཟང་པ་ོཡངོ་བའ་ིརྟེན་འབྲེལ་སྒྲིགས་པར་བྱེད།  

  

སྦྲ་དཀྱིལ་གྲུ་བཞ་ིནར་མ་ོཞགི་ལ་གུང་ག་ིགནམ་སྒོ་ཁ་ཕྱེ་ས་དེ་ལ་ཁ་ཚུབ་ཟེར་ཞིང་། ཁ་ཚུབ་འགབེས་བྱེད་ལ་གུང་ཁབེས་ཟརེ། སྦྲའི་དབུས་

སུ་ཐབ་ཆེན་ཡོད་པ་དེ་དུ་བ་འགྲོ་ས་དང་། སྦྲ་ནང་གི་དཀར་ཆ་དོད་ས་ཡང་ཡིན་སྟབས། གུང་ཁེབས་རྟག་ཏུ་ཁ་ཕྱེ་བ་ལས་ཁ་བསུམ་པའི་

སྲོལ་མདེ། སྦྲའ་ིནང་གི་མཐའ་སྐོར་དུ་ཐག་པའ་ིསྐེད་རག་གཅགི་ཅན་དང་། གཉསི་ཅན། གསུམ་ཅན་སགོས་སྦྲ་ཆེ་ཆུང་ག་ིཁྱད་པར་གྱིས་འདྲ་

མནི་ཡདོ་ཅངི་། ནམ་རྒྱུན་སྦྲ་ནག་མང་ཤསོ་སྐེད་རག་གཉསི་ཅན་ཡནི། སགོ་གུར་དེ་ཚོ་ན་ིཤངི་ག་ིསྒྲོམ་མང་པོས་གུར་བརྒྱང་དགསོ་པ་དའེ་ི

ཚབ་ཏུ་སྦྲ་གུར་ན་ིརྩིད་པའི་སྐེད་རག་བྱེད། སྐེད་རག་གཉསི་ཅན་དའེ་ིསྟེང་ག་ིསྐེད་རག་ལ་གངོ་མ་དང་། འགོ་ག་ིསྐེད་རག་ལ་སྒབ་མ་ཟེར། 

མདུན་ཕྱོགས་སྐེད་རག་གཉསི་པའོི ་བར་གྱི་ར་ེནག་ལ་མདུན་གྱི་མེ་ལོང་དང་། རྒྱབ་ཕྱོགས་ལ་རྒྱབ་ཀྱི་མེ་ལོང་ཟེར། ཚུགས་གངོ་འགོ་ག་ིཟུར་

དང་རྣུ་སྣེ་རེ་རེ་ལ་ཤིང་གི་ཆ་རུ་རུས་སྦལ་གཟུགས་ཅན་འདྲ་བ་ཅུང་ཆེ་བ་རེ་ཡོད་པ་མིང་ལ་ཚུགས་ཆར་ཟེར། དེ་ནི་ཁང་པའི་གྲུ་རྡོ་ལྟ་བུ་

ཚུགས་ལྗིད་འཁུར་ས་ཡང་ཡནི་པས། དའེ་ིགྲུ་བཞ་ིནས་ཕྱི་རུ་ཆནོ་ཐག་བཏགས་ཏ་ེཡར་ཀ་རྒྱུགས་བཙུགས་པས་སྦྲ་གུར་དེ་ཡར་ཕུབ་ཐུབ་པ་

ཡནི།  



 

རྣུ་ལ་སྐད་རག་གོང་མ་ནས་འགོ་མའི་བར་རེ་ནག་ཞེང་གསུམ་བཞི་འདྲ་མིན་བསེགས་བཅད་བྱས་ཏེ་སྦུབ་སྦུབ་བཟོས་ཡོད་པར་ཁྱུད་སྤུ་ཟེར། 

སྦྲ་དཀྱིལ་ནས་སྐེད་རག་གོང་མའི་ཐག་པ་དང་སྦྲེལ་ཏེ་སྣེ་ཕྱིའི་མཁའ་ཆོན་དང་རྣུ་ཆོན་འབྲེལ་ནས་ཕྱི་ལོག་ལ་འཐེན་དགོས། དེའི་མིང་ལ་བྱ་

སྦར་རམ་ངོ་ཐིག་ཟེར། སྐེད་རག་གོང་མ་དང་སྦྲེལ་ནས་ཕྱིར་འཐེན་པའི་ཐག་པའི་རྣུ་ཆོན་དང་མཁའ་ཆོན། སྒོ་ཆོན་སོགས་ཆོན་ཆེན་ཡིན། 

ཆོན་ཆེན་དེ་དག་སྦྲ་དང་སྦྲེལ་མཚམས་ར་ལག་གཉིས་ཕྱེ་ཡོད་པ་དེ་ལ་སྦར་ལག་དང་། སྐད་རག་འགོ་མ་ནས་ཕྱིར་འཐེན་པའི་ཐག་པ་ལ་ས་



འཇུ་འམ་ཆནོ་ཆུང་ཟརེ། སྐད་རག་གངོ་མ་ཡན་ལ་ཀླད། སྐད་རག་གངོ་འགོ་ག་ིབར་ལ་མཁའ། སྐད་རག་འགབ་མའ་ིའགོ་ལ་ཞུས། རྒྱབ་དང་

སྒོ་གཉསི་ཀྱི་འགྲམ་ལ་ཁུལ་ར་ེཞངི་གཉསི་ཡདོ་པ་ད་ེལ་མག་ོརངི་། ཁ་ཚུབ་སྦྲ་སྦྲེལ་བྱེད་ཀྱི་ཐག་ཐུང་ད་ེལ་ཟུང་ཐགི །དའེ་ིཆ་རུ་ཡང་ཟུང་ཆར་

འབདོ། ད་ེདག་ནང་ཐགི་དང་སྦྲེལ་བས། ད་ེདག་ར་ེར་ེལ་ཡང་ཐ་སྙད་སྙན་པ་ོར་ེར་ེའབདོ་སྲོལ་ཡདོ་འདུག །ཀ་ོབའ་ིཆནོ་ཐག་དང་སྦྲ་གུར་སྦྲེལ་

མཚམས་སུ་རྩིད་ཐག་འདམོས་གང་ཙམ་ཞགི་ཡདོ་པ་ད་ེལ་འཆར་ཐག་ཅསེ་དང། ཀ་ོཐག་དང་ས་སྣེ་་སྦྲེལ་མཚམས་སུ་རྩིད་ཐག་ཅགི་ཡདོ་པ་

དེ་ལ་ཕུར་ཐག་ཟརེ།   

  

 

སྦྲའི་ཀ་བའི་སྐོར། 
  

སྦྲ་ནག་ནང་ཀ་བ་གཉིས་ནས་བཞི་དྲུག་བརྒྱད་སོགས་སྦྲ་ཆེ་ཆུང་མི་འདྲ་བས་ཀ་བ་ཡང་མང་ཉུང་མི་འདྲ། ནང་གི་ཀ་བ་ལ་ཡང་སྒོ་ཕུག་

གཉིས་ཀ་བ་མི་འདྲ་བས། དང་དོད་ཅན་གྱིས་སྒོའི ་ཐད་ཀྱི་ཀ་བ་ཤིང་སྟག་པའམ་གྲོ་གས་བྱེད་པ་མགྲོན་པོ་སྒོ་གྲོགས་ཀྱི་བསུ་བ་ཞེས་དང་། 

ཕུག་ག་ིཀ་བ་ཤུག་པས་བྱེད་པ་ཡ་ཕུག་ཁྱིམ་ལྷ་བཞུགས་པའ་ིདྲི་ཞིམ་གྱི་ལྷ་ཤིང་ཤུག་པས་བྱེད། གདུང་མའམ། སྒལ་ཤངི་ཀ་བ་མག་ོའཇུག་

གཉསི་ནས་སྦྲ་དང་སྦྲེལ་བྱེད་ཐག་པ་གརོ་གརོ་ཆུང་ཆུང་ར་ེའཇགོ་དགསོ་པ་དའེ་ིམངི་ལ་ཤྭ་བ་ོཁ་ཟེར། ཕྱི་ནས་ཆནོ་ཐག་ཆ་ེབའ་ིརགིས་ལ་ཀ་

བ་ར་ེརའེ་ིཡར་བཏགེས་ནས་ཡདོ།གནས་ས་ོསའོི ་ཁྱད་པར་གྱིས་ཕུག་ཀ་དང་སྒོ་ཀ །མཁའ་ཀ ། རྣུ་ཀ་སགོས་ར་ེར་ེལ་ཆནོ་ཐག་ས་ོས་ོདང་

འབྲེལ་བའ་ིམངི་ར་ེཡདོ། 

  



 



སྦྲའི་ཕུར་པའི་སྐོར། 

  
རླུང་ཆནེ་སགོས་ཀྱིས་གནདོ་པ་མ་ིཚུགས་པའ་ིཆདེ་དུ་མཐའ་སྐོར་ནས་ར་ེནག་དང་སྦྲེལ་ཏ་ེཤངི་ཕུར་ཆུང་ཆུང་ར་ེས་ལ་འཛེར་ཡདོ། ད་ེབཞནི་

ཆནོ་ཐག་ཡདོ་ཚད་ཀྱི་སྣེ་མོར་ལ་ཡང་ཤིང་ཕུར་ཆེ་བ་རེ་ས་ལ་བརྡབ་ཡདོ། ད་ེདག་ལ་ཕུར་ཆནེ་དང་ཕུར་ཆུང་ཟརེ། མཚམས་ར་ེདགུན་དུས་

འབྲོག་ས་ནས་ལྕི་བ་རློན་པའ་ིནང་ཆུ་ཅུང་ཟད་བླུགས་ཏ་ེསླ་བ་ོགྱུར་ཚེ། ཆནོ་ཆནེ་གྱི་ཕུར་བ་བརྡབ་སར་ད་ེགརོ་གརོ་བཟསོ་ཏ་ེསྟེང་དུ་གཡག་

རྭ་དང་ལུག་རྭས་མཛེར། གནམ་གཤིས་འཁྱག་པའི་ནུབ་གཅིག་ལ་དེ་འཁེང་སྟེ་ལྕགས་རྡོ་ལྟ་བུ་གྱུར་འགྲོ །དེ་ཡང་ཕུར་བའི་ཚབ་དུ་སྐོར་

སྤྱོད་བྱེད། དེ་འབྲོག་སྐད་ལ་འཁྱག་ལ་ོཟརེ། 

  

སྦྲ་གུར་ནང་གི་སྒྲིག་གཤོམ། 

  

 

  

བོད་ཀྱི་སྦྲ་གུར་ད་ེན་ིའཛམ་གླིང་ཡུལ་གྲུ་ཁག་གའིབྲོག་པའ་ིསྡོད་ཁང་ལྤགས་གུར་དང་། ཕྱིང་གུར། རས་གུར། སྦྲ་གུར་ཡོད་ཚད་ཀྱི་ནང་ནས་

རྩེ་གྲྭ་དེ་ཡིནཔས། སུ་གཅིག་གིས་ཀྱང་བོད་ཀྱི་སྦྲ་གུར་འདི་དག་ལ་འགྲན་ཐབས་བྲལ་བ་ཞིག་ཡིན། དེ་ནི་བོད་མིའི་ལོ་རྒྱུས་ཐོག་བོད་ཀྱི་

དཔལ་ཡོན་དང་པ་ོདེ་བཞད་འག་ོཚུགས་པ་ཡིན་ཞེས་བཤད་ཆོག་པ་ཡིན། འ་ོན་བོད་མིའི་དཔལ་ཡོན་འག་ོམ་དེ་ག་དུས་ཚོད་གང་འདྲ་ཞིག་

ལ་ངོས་འཛིན་དགོས་ཟེར་ན། དེ་ནི་ལ་ོང་ོཁྲི་ཚོ་ལྔ་བཅུ་ཡས་མས་ཞིག་ནས་འབྲོག་ལས་དར་འག་ོཚུགས་པའི་དུས་ཤིག་ནས་བོད་ཀྱི་དཔལ་

ཡནོ་དང་པ་ོད་ེབདོ་ས་མཐགོ་སྟེང་དུ་དཔལ་འབར་བ་ཡནི་པ་ཤསེ་དགསོ་ས།ོ། །།  

  

  

                               །བཀྲ་ཤསི་བད་ེལགེས་ཕུན་སུམ་ཚོགས།། །།


